
祈普敦季初一直替蔡約翰馬
房默默耕耘，好多時只係策騎
一些實力次級馬上陣，連季內
開齋馬都係贏隻以往騎開嘅
「電子大師」，不過蔡約翰亦
識做，本來由田泰安贏開嘅
「旺蝦王」，剛周日跑精英碗
國際二級賽，馬房放田泰安去

騎羅富全嘅「紅衣醒神」，「旺蝦王」
則用上祈普敦，結果這場二級賽，祈普
敦做了一件很容易嘅事，就係將「旺蝦
王」一放而回。由於莫雷拉將會成為蔡
約翰嘅主帥，未來日子，即係講蔡約翰
會減少交馬俾祈普敦，當然贏得嘅馬會
更少，據知，莫雷拉好大機會喺一月一
日後正式成為蔡廄主帥，現時剩下兩個
多月時間，就係祈普敦盡量喺蔡廄獲得
支持嘅時候。今次夜賽，蔡廄雖然出馬
唔多，但依然有匹實力馬「精算八方」
俾祈普敦角逐第八場三班千二米，呢個
路程「精算八方」去季贏過兩次，均由
莫雷拉取勝，其實隻馬上季總共贏過三

場，兩場谷草千二米外，仲有一場係谷草一千
米，由李寶利取勝，呢隻馬性馴易騎，只要谷
起狀態，早段放出守好位便能建功。記得上季
尾最後一仗贏谷草千二米，莫雷拉起步即沿欄
領放，結果一放到底贏第二名嘅「上海大師」
兩個身位，大家都知「上海大師」谷草千二米
嘅威力，今季已喺三班再添頭馬，反觀「精算
八方」季初跑場谷草
千二米只係跟馬群過
終點，明顯狀態未
足，不過埋門由祈普
敦彈課千二米泥閘，
走位2 2 4，早段彈出
即按實回來，證狀態
回復爭勝水準，祈普
敦今戰大可食住上。

周三快活谷八場草地夜賽排位表
彩
池
說
明

孖寶：一至八場
四重彩：一至八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

號

明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

周三在快活谷編跑八場草地夜賽，採用Ｃ加三跑道（向
後移欄）作賽，此賽道場地偏差嚴重，夠快切入一、二疊守
好位之馬甚有利，短途內檔馬優勢最明顯，一哩或以上途
程和尾段場次外疊後追馬劣勢會稍減。上季至今在此賽道
成績最好之練馬師是蔡約翰，有十六場頭馬，騎師是潘
頓，有三十場頭馬。頭場晚上七時十五分開跑。沈拿、
梁家俊與郭能停賽，潘明輝和潘頓下次停賽，何澤堯延

遲停賽，賀賢十月廿七日生日。三Ｔ與六環彩無累積。

第五班、一六五○米。「歐洲之
星」近兩季初出獲一冠一亞，今季

加盟丁冠豪馬房準備充足，似是唔好唔
出，首戰有省招牌決心。「萬里威揚」六
歲處女馬勝在無病無痛，賽前照例做足工
夫動態積極，谷中此程可應付但勝出率偏
低，宜腳不宜膽。「管之星」上季四班起
步六戰無功，今季落到五班即止跌回升，
上次同程後上第二以短頭位僅負，試準可
出人頭地。「越跑越好」歷來獲取一冠七
亞六季，屬典型易位難贏之馬，今次初落
五班換來另一批對手有望乘虛而入。「珍
珠旺」昔日曾在苗廄訓練立下汗馬功勞，
之後上季轉投麥廄表現平平無奇，如今食
回頭草操好再來有力顯顏色。

第三班、二二○○米。「事勝意」
對上八場全跑入前五名，季內初出

谷草千八米跑第五輸近，熱身後安排加程
部署明刀明槍，三甲呼聲高。「英明神
駒」在港贏馬上名只在谷草千八及同程，
季內初出一哩嫌短都走得有聲有色，今次
加程會有更佳發揮。「勇敢傳說」今季三
戰俱有後上姍姍來遲鏡頭，翻查其母曾贏
至二千二百米有足夠長力支持，今次加程
防一網打盡。「力王」來港雖然只曾一勝
於谷中千八米，但曾在田草二千及谷草大
長途上名證明氣量，難得遇合適賽程必定
盡砌。「快樂神駒」來港首場頭馬正在谷
草二千二百米錄得，季內兩戰俱跑亞軍未
竟全功，今次重返勝途上陣機會來了。

第四班、一六五○米。「舉世無
雙」上場同程受惠閘前「活力寶

駒」退出，竟然打到成大熱門順利開齋，
開竅後加六分原班再戰料可添食。「快閃
的」季內初出田草千六米第四，上次轉來

谷中同程跑季軍，五歲馬當打路合已具備
基本條件，三甲穩佔一席。「小島怡情」
對上連續十四場不入三甲，但上場第四已
見走出谷底，評分比上勝時已低十四分，
確具止跌回升本錢。「勇駒」上季曾在三
班此程僅負於路程專家「勇冠王」得第二
名，目前評分比當時低十六分，熬班底有
力介入一戰。「勁嘉輝」縱使現時評分欠
利，勝在態穩、路合及演出尚忠心，故能
經常走入前列，配腳可向此駒動動腦筋。

第五班、一二○○米。「雷超」近
十二次渡江當中有十一次取得獎

金，季內在四班三戰得兩季一第五，今次
重返五班聲大夾惡有力添進帳。「大運舞
台」季內初出田草一哩跑第三，上次縮程
在同程與「帝聖寶貝」鬥至平頭冠軍，八
歲老馬復甦必盡用一時。「金剛秀」今季
跟隨副練何敬森加盟鄭俊偉馬房發展，經
田草熱身後上次谷草一千已跑第二，今次
加程決心省招牌。「勝將臨門」乃羅富全
馬房目前唯一五班馬，廄主肯保留應有見
地，現評分比上勝時已低兩分，有力在此
作出反撲。「好準確」上季在五班得兩冠
兩亞成績美滿，暑後操足動態積極，谷中
此程雖然初跑但估計可以應付，冷值博。

第四班、一○○○米（浪琴表錦
標）。「魅力星星」由前騎師及現

任澳門練馬師錢健明買入，上季尾轉來谷
草發展兩戰全勝，目前四班過客身分可三
連霸。「驫驫」近六場五次跑入前四名，
輸遠一次只係驗出氣管多血情有可原，季
內初出千二跑第三，今次縮程有的放矢。
「霽月高風」今季初出直路賽跑第四，上
次渡江出戰同程順利爆冷贏馬，賽後只加
五分微不足道，路合可乘勝追擊。「正陽

清風」今季初出田草表現一般，本身與
「大風暴」、「旺舖大師」同父肯定谷草
亦合發揮，轉場有力當伏兵。「萬事欣」
前仗落到五班終於取得久違的頭馬，重返
四班後料形勢已不同，但憑藉本身大勇狀
態有力爭入三甲一席。

第四班、一二○○米。「好得威」
與同系退役高班馬「有得威」同一

貨源，今季轉投東廄後及早勝出，開竅之
後此班應留唔住，連捷可期。「智力寶」
四歲馬乃「超好玩」、「財高八斗」一
族，肯定谷草窄場也合跑，查五月份曾渡
江試閘，轉場有備而來。「大四喜」九次
出戰谷中同程獲一冠三亞一季一殿兩次第
五，只得一次沒有獎金收，路合準繩實屬
三重彩最佳配腳。「喝采」今季兩戰同程
俱上名，今季轉到丁廄後成功提升戰鬥能
力，且本身是路程專家，有力再接再厲。
「幸運飛駒」七歲馬來港雖然未贏，但兩
戰四班賽俱跑入三甲，同主馬「順其自
然」剛捧盃，跟紅頂白要拖一票。

第三班、一二○○米。「精彩輝
煌」在澳洲三戰三勝來頭響亮，上

次在港插班初出旗開得勝，末段加速力驚
人擺明質素超群，連捷無難度。「幸運興
隆」歷來十四戰谷中同程取得兩冠五亞紀

錄，入Ｑ率高達一半，上次以頸位見負得
第二，今次矢志求補中。「開心歡星」跨
季六場跑入前五名，今季加盟沈集成馬房
發展兩戰同程獲得亞季軍各一，搏開未贏
必有鬥志值得追。「友情人」歷來贏馬上
名全在谷草千二米錄得，前仗季內初出跑
第二，上次末段被夾抽起跑第六不足據，
值俾機會。「問鼎高峰」季內初出四班同
程捧成十九蚊大熱得第二，今次上班減磅
如釋重負，要贏不易但入三甲綽綽有餘。

第三班、一二○○米。「飛霸龍」
上季三歲出道頭兩次俱勝已見鋒芒

畢露，今季轉四歲暑後一出即勝谷草千二
米，目前升勢未止有力添食。「同進」歷
來三勝三季俱在谷中千二米錄得，可見本
身性能獨沽一味，前仗季中初出跑第三，
提防隔紗又施回馬槍。「騰龍超影」歷來
十四戰谷中同程半數跑入三甲，季內初出
同程第五熱身味道濃厚，賽後操好對準再
來可搗亂大局。「翡翠劇院」季內兩戰同
程獲一亞一第四，上仗力拚得第二名，目
前評分比上勝時更低一分，料大有條件取
得補中。「索先生」前仗初出角逐同程跑
第五，熱身後上次立即順利取得補中，今
次上班減磅形勢未失，今次全力爭取乘勝
追擊。

歐洲之星歐洲之星舉世無雙舉世無雙

歐 洲 之 星

監場董事：郭志桁、李國祥
跑 道：C＋3（向後移欄）
三Ｔ及六環彩多寶：無
停賽騎師：沈拿、梁家俊、郭能
下次停賽：潘明輝、潘頓
延遲停賽：何澤堯
生日練馬師：賀賢（10月27日）

馬圈中有不少馬主都是慈善家，
好似「翡翠」系馬主董中浩一家，
其太太董吳玲玲是前仁濟醫院主
席，之後更創辦了善德基金會，而
董太更有「翡翠王后」之稱，而董

家養的馬全部以「翡
翠」改名，今次「翡

翠」系有「翡翠劇院」跑三班谷草
千二米，屆時值得多加留意。「翡
翠劇院」前仗季內初出谷草千二
米，在麥偉利手上直路塞車無位衝
刺，如不是這樣已可闖入三甲，相

信亦因為這原故，上場文家良決心
要強配人馬合拍的潘頓，但可惜直
路上衝刺時被外檔的「夢幻仙子」
內閃而影響，遲了望空之下只得第
二，今次捲
土重來不容
再失。

翡翠劇院做齣好戲

B7 文 匯 馬 經

2018年10月23日（星期二）

20182018年年1010月月2323日日（（星期二星期二））

2018年10月23日（星期二）


